
 
 
 

ᓴᖅᑭᑕᐅᑲᐅᑎᒋᔭᕆᐊᓕᒃ ᐃᕐᖐᓐᓇᖅ 
ᒪᐃ 15, 2026 

 

 

 
ᐹᕙᓐᓛᓐᑯᑦ ᑐᓴᖅᑎᑦᑎᔪᑦ ᐱᒋᐊᕐᓂᐊᓕᕐᓂᖏᓐᓂᒃ ᑲᔪᓯᓂᐅᔪᒥᒃ ᐊᑐᖅᓗᑎᒃ ᑲᒻᐸᓂᐅᔪᑦ 

ᐊᑭᓕᒃᓴᖃᕐᕕᐅᔪᓄᑦ ᐋᖅᑭᒃᓯᓯᒪᕙᖕᓂᖏᓐᓄᑦ ᐱᖁᔭᒃᑯᑦ 
 
ᐆᒃᕕᐅᓪ, ᐋᓐᑎᐅᕆᐆ, ᒪᐃ 15, 2026 − ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᓐ (“ᐹᕙᓐᓛᓐ” 
ᐅᕝᕙᓘᓐᓃᑦ “ᑲᒻᐸᓂ”) ᑐᓴᖅᑎᑦᑎᔪᑦ ᐅᓪᓗᒥ ᐱᒋᐊᕐᓂᐊᓕᕐᓂᖏᓐᓂᒃ ᑲᔪᓯᓂᐅᔪᒥᒃ ᐊᑐᕐᓗᑎᒃ ᑲᒻᐸᓂᐅᔪᑦ 
ᐊᑭᓕᒃᓴᖃᕐᕕᐅᔪᓄᑦ ᐋᖅᑭᒃᓯᓯᒪᕙᖕᓂᖏᓐᓄᑦ ᐱᖁᔭᖅ (ᑖᓐᓇ “CCAA”) ᒪᓕᒃᖢᒍ ᑎᓕᐅᕈᑎ (ᑖᓐᓇ 
“ᑎᓕᐅᕈᑎᕐᖓᖅ”) ᑐᓂᔭᐅᓯᒪᔪᖅ ᐋᓐᑎᕆᐆᒥ ᐃᖅᑲᖅᑐᐃᕝᕕᕐᔪᐊᒥ (ᓂᐅᕐᕈᑎᖃᖃᑦᑕᕐᓂᕐᒧᑦ 
ᑎᑎᕋᖅᓯᒪᔪᖅ) (ᑖᓐᓇ “ᐃᖅᑲᖅᑐᐃᕝᕕᒃ”). 
 
ᐃᓱᒪᒃᓴᖅᓯᐅᕈᑕᐅᑦᑎᐊᓚᐅᖅᖢᑎᒃ ᐃᓘᓐᓇᑎᒃ ᐊᑐᖅᑕᐅᔪᓐᓇᖅᑐᓂᒃ ᐱᖃᓯᐅᑎᓪᓗᒋᑦ ᐅᖃᖃᑎᖃᖅᖢᑎᒃ 
ᐊᑐᖅᑐᐊᖅᑎᑦᑎᔨᓂᒃ ᐱᖃᖃᑕᐅᔪᓂᓪᓗ, ᐹᕙᓐᓛᓐᑯᑦ ᕿᓂᖅᓯᒪᔪᑦ ᐊᑭᓕᒃᓴᖃᕐᕕᐅᔪᓂᑦ ᓴᐳᔾᔭᐅᓯᒪᓂᕐᒧᑦ 
ᑖᒃᑯᓄᖓ ᑲᒻᐸᓂᐅᔪᑦ ᐊᑭᓕᒃᓴᖃᕐᕕᐅᔪᓄᑦ ᐋᖅᑭᒃᓯᓯᒪᕙᖕᓂᖏᓐᓄᑦ ᐱᖁᔭᒃᑯᑦ (CCAA) ᐱᔪᓐᓇᖅᖢᑎᒃ  
ᐃᑲᔪᖅᑐᖅᑕᐅᔾᔪᑎᒥᒃ ᕿᒥᕐᕈᑎᓪᓗᒋᑦ ᖃᓄᖅᑑᕈᑕᐅᓯᒪᔪᓂᒃ ᐊᑐᖅᑕᐅᖔᕈᓐᓇᖅᑐᓂᒃ. ᑖᓐᓇ ᑲᒻᐸᓂᐅᔪᑦ 
ᐊᑭᓕᒃᓴᖃᕐᕕᐅᔪᓄᑦ ᐋᖅᑭᒃᓯᓯᒪᕙᖕᓂᖏᓐᓄᑦ ᐱᖁᔭᒃᑯᑦ ᑲᔪᓯᓂᐅᔪᖅ ᑲᒻᐸᓂᒥᒃ ᐱᔪᓐᓇᖅᑎᑦᑎᓂᐊᖅᑐᑦ 
ᓈᒻᒪᒃᑐᒥᒃ ᕿᒥᕐᕈᓗᑎᒃ ᖃᓄᖅᑑᕈᑕᐅᓯᒪᔪᓂᒃ ᐊᑐᖅᑕᐅᖔᕈᓐᓇᖅᑐᒃ ᐋᖅᑭᐅᒪᑎᑦᑏᓐᓇᕐᓗᑎᒃ 
ᐊᐅᓚᑦᑎᓂᕐᒥᒃ ᐊᒻᒪ ᓱᕐᕌᖏᓪᓗᒋᑦ ᒫᓐᓇ ᐊᐅᓚᓂᐅᔪᑦ. ᑕᒪᒃᑯᐊ ᐊᑐᖅᑕᐅᖔᕈᓐᓇᖅᑐᑦ ᐱᖃᓯᐅᔾᔨᓯᒪᔪᑦ 
ᐊᑭᑐᔫᑎᓂᒃ ᐊᑐᖅᑎᑦᑎᒃᑲᓐᓂᕐᓂᕐᒥᒃ ᐅᕝᕙᓘᓐᓃᑦ ᓂᐅᕕᐊᒃᓴᕆᔭᐅᓗᓂ ᑲᒻᐸᓂᐅᔪᖅ. ᐱᕙᓪᓕᐊᑎᓪᓗᒋᑦ 
ᐹᕙᓐᓛᓐᑯᑦ ᐅᖃᖃᑎᖃᐃᓐᓇᖃᑦᑕᕐᓂᐊᖅᑐᑦ ᐱᖃᖃᑕᐅᔪᓗᒃᑖᓂᒃ. ᑲᒻᐸᓂᐅᔪᖅ ᐅᖃᖃᑎᖃᕐᓂᐊᖅᑐᑦ 
ᐊᑐᖅᑐᐊᖅᑎᑦᑎᔪᓐᓇᑐᐃᓐᓇᕆᐊᓕᖕᓂᒃ ᐊᑐᐃᓐᓇᐅᖁᓪᓗᒋᑦ ᐊᑭᓕᖅᓴᐃᑦ-ᐊᑭᓕᒃᓴᖃᕐᕕᐅᔪᒧᑦ (“DIP”) 
ᑮᓇᐅᔭᖃᖅᑎᑦᑎᔾᔪᑏᑦ ᐊᒃᑐᐊᓂᓖ ᐱᓕᕆᐊᖑᐃᓐᓇᕐᓂᖓᓄᑦ ᐊᑭᓕᖅᓴᐃᑦ-ᐊᑭᓕᒃᓴᖃᕐᕕᐅᔪᒧᑦ (DIP) 
ᑐᒃᓯᕋᕐᓂᕐᒧᑦ ᐱᓕᕆᔾᔪᓯᖅ.   
 
ᐹᕙᓐᓛᓐᑯᑦ ᓂᕆᐅᒃᑐᑦ  ᐊᒃᑐᖅᑕᐅᓂᖃᔾᔮᖏᓐᓂᖏᓐᓂᒃ  ᐊᐅᓚᓂᖏᑦ ᓄᓘᔮᖕᓂ ᐅᔭᕋᖕᓂᐊᕐᕕᖕᒥ 
ᕿᙳᐊᓂᓘᓐᓃᑦ ᑐᓚᒃᑕᕐᕕᖕᒥ ᐊᒻᒪ ᑲᔪᓰᓐᓇᕆᐊᕐᓂᐊᖅᑐᑦ  ᐃᒃᐱᑭᑦᑐᕐᔪᐊᓕᕆᓂᕐᒧᑦ ᓄᓘᔮᖕᓂ  
ᐅᔭᕋᖕᓂᐊᕐᕕᖕᒥ.  ᐊᒡᒋᖅᑐᖅ 2026-ᒥ ᐅᒥᐊᕐᔪᐊᖃᕐᓇᖅ  ᑲᔪᒦᓐᓇᕐᓂᐊᖅᑐᖅ  ᐸᕐᓇᒃᑕᐅᓯᒪᔪᑐᑦ 
ᐃᓘᓐᓇᑎᒃ  ᓂᐅᕕᖅᐸᒃᑐᑦ  ᐸᔪᒃᑕᐅᓗᑎᒃ  ᓴᕕᒃᓴᓂᒃ ᓂᕆᐅᒋᔭᐅᔪᑦ ᑕᐃᒪᐃᑐᐃᓐᓇᕐᓂᐊᕐᓂᖏᓐᓂᒃ. 
ᐊᖏᕈᑎᖏᑦ ᑲᒻᐸᓂᐅᔫᑉ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄᑦ ᐃᒃᐱᒋᔭᐅᑦᑎᐊᖏᓐᓇᕐᓂᐊᖅᑐᑦ  
ᓱᓕ.   
 
ᐊᓯᖏᓪᓗ,  ᑎᓕᐅᕈᑎᕐᖓᖅ  ᐊᑐᐃᓐᓇᐅᑎᑦᑎᔪᖅ  ᐃᑲᔪᖅᑕᐅᓂᕐᒥᒃ  ᐊᑲᐅᓈᕐᓗᓂ  ᑲᒻᐸᓂᐅᔪᒧᑦ  ᐊᒻ 
ᒪ ᐃᓚᖏᓐᓂᒃ ᐃᓚᒋᔭᐅᔪᓂᒃ  ᐅᓪᓗᓄᑦ  ᖁᓕᓄᑦ (10), ᐱᔾᔪᑕᐅᔪᖅ   ᐅᖓᕙᕆᐊᖅᑕᐅᓗᓂ  
ᑭᖑᓂᐊᒍᑦ ᐃᖅᑲᖅᑐᐃᕝᕕᒃᑯᑦ ᓈᒻᒪᒐᓱᒋᔭᐅᔪᒥᒃ.  ᐃᖅᑲᖅᑕᐃᕕᒃ  ᑎᒃᑯᐊᖅᓯᓯᒪᔪᖅ ᐱᓕᕆᕝᕕᖕᓂᒃ FTI 
Consulting Canada Inc-ᑯᓐᓂᒃ  ᓇᐅᑦᑎᖅᓱᖅᑎᐅᖁᓪᓗᒋᑦ  ᑲᒻᐸᓂᐅᔫᑉ  ᐱᓕᕆᐊᖏᓐᓂᒃ. 
 
ᐹᕙᓐᓛᓐᑯᑦ ᑲᔪᖏᖅᓴᖅᑕᐅᓂᖃᖅᐳᑦ ᐃᑲᔪᖅᑐᖅᑕᐅᖏᓐᓇᕐᓂᖏᓐᓄᑦ  ᒐᕙᒪᖏᓐᓂ ᑲᓇᑕᒥ, ᒐᕙᒪᖏᓐᓂ 
ᓄᓇᕗᒻᒥ ᐊᓯᖏᓐᓂᓗ  ᐅᔾᔨᖅᓱᕋᓱᐊᖅᑎᐅᖃᑕᐅᔪᓂᒃ ᑐᑭᓯᐅᒪᔪᓂᒃ ᐱᒻᒪᕆᐅᓂᖓᓂᒃ ᓄᓇᕗᒻᒧᑦ, 
ᐃᓄᐃᑦ ᓄᓇᖏᓐᓄᑦ, ᐃᖅᑲᓇᐃᔭᖅᑎᓄᑦ, ᑳᓐᑐᓛᒃᑎᓄᑦ, ᓱᓇᒃᑯᑖᖃᖅᑎᑦᑎᔨᐅᔪᓄᑦ ᐊᒻᒪ ᑲᓇᑕᒥ 
ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ. 
 
ᐹᕙᓐᓛᓐᑯᑦ  ᑐᓴᖅᑎᑦᑎᒃᑲᓐᓂᓛᖅᑐᑦ  ᑐᓴᒐᒃᓴᖅᑕᖃᒃᑲᓐᓂᓕᖅᐸᑦ.  

ᖃᓄᑐᐃᓐᓇᖅ ᐊᐱᖅᑯᑎᓄᑦ  ᐅᕝᕙᓘᓐᓃᑦ  ᐱᕙᓪᓕᐊᔪᓕᕆᔩᑦ  ᐅᖃᖃᑎᖃᕈᒪᓂᖏᓐᓄᑦ, ᐊᑏ  
ᐅᖃᖃᑎᒋᒍᒃ: 
 
ᐲᑕ ᐊᒃᒪᓐ 
ᐊᖓᔪᖅᑳᖅ ᐱᖃᖃᑕᐅᔪᓂᒃ ᐱᓕᕆᖃᑎᖃᕐᓂᖅ ᑐᓴᐅᒪᔪᓕᕆᓂᕐᒧᓪᓗ 
ᐅᖄᓚᐅᑦ: +1 (289) 834 0744 
ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ: peter.akman@baffinland.com  
ᖃᕆᓴᐅᔭᒃᑯᑦ ᐃᑭᐊᖅᑭᕕᒃ: https://baffinland.com 
 
 
ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᓐ 

 

ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᓐᖓ ᐊᐅᓚᑦᑎᔪᑦ ᓄᓘᔮᖕᓂ ᓴᕕᒃᓴᑦᑎᐊᕙᓪᓚᕆᖕᒥᒃ ᐅᔭᕋᖕᓂᐊᕐᓂᕐᒥ 
ᕿᑭᖅᑖᓗᖕᒥ, ᓄᓇᕗᑦ, ᑲᓇᑕᒥ ᐊᒻᒪ ᑮᓇᐅᔭᖃᖅᑎᑕᐅᓂᖏᑦ ᐊᐅᓚᑕᐅᔪᑦ ᐃᓄᔾᔨ ᐊᒻᒪᓗ ᐅᔭᕋᖕᓂᐊᒐᒃᓴᓄᑦ 
ᑲᑎᙵᐅᖅᑐᓂ ᐊᒻᒪ ᓇᖕᒥᓂᖁᑎᒃᑲᓐᓂᖓ ᐋᓯᓗᒥᑐᒃᑯᓐᓂ. ᓄᓇᕗᒻᒥ ᓴᕕᒃᓴᑎᐊᕙᐅᓂᐹᖅ ᐅᔭᕋᖕᓂᐊᒐᒃᓴᖅ 
ᖃᐅᔨᔭᐅᓯᒪᔪᖅ ᐊᒻᒪ ᑎᒃᑯᐊᖅᑕᐅᓯᒪᓪᓗᓂ ᐱᕐᔪᐊᖑᓪᓗᓂ ᐅᔭᕋᖕᓂᐊᒐᒃᓴᖅ ᑲᓇᑕᒥ ᐱᔾᔪᑕᐅᓪᓗᓂ ᐱᒻᒪᕆᐅᓂᖓᓂᒃ 
ᓄᓇᕐᔪᐊᒥ ᐱᖁᑎᖃᖅᑎᑦᑎᕙᒃᑐᓄᑦ. 
 

ᓄᓘᔮᖕᓂ ᐅᔭᕋᖕᓂᐊᕐᕕᒃ ᐅᔭᕋᖕᓂᐊᓲᑦ ᓴᕕᒃᓴᑦᑎᐊᕙᐅᓛᒥᒃ ᐊᐅᓪᓚᖅᑎᑕᐅᑲᐅᑎᒋᔪᓐᓇᖅᖢᓂ ᓂᐅᕕᖅᐸᒃᑐᓄᑦ 
ᓄᓇᕐᔪᐊᓕᒫᒥ ᐊᖏᖅᓵᕐᔫᓪᓗᑎᒃ ᒥᑭᔪᕋᓛᖑᓪᓗᑎᒡᓘᓐᓃᑦ. ᐊᔾᔨᐅᒋᙱᔾᔪᑖ ᑖᔅᓱᒪ ᐊᐅᓚᓂᐅᑉ ᐊᓯᖏᓐᓄᑦ 
ᐊᒃᑐᐃᓂᑭᓛᒥᒃ ᐊᕙᑎᒧᑦ ᑲᒪᒋᔭᐅᔾᔪᑎᖃᕐᓂᖓᓄᑦ - ᓴᕕᒃᓴᖅ ᓯᖃᓕᔭᐅᑐᐃᓐᓇᖅᖢᓂ ᐊᕕᒃᑐᖅᑕᐅᓗᓂᓗ 
ᐅᔭᕋᖕᓂᐊᕐᕕᖕᒥ, ᐊᐅᓪᓚᖅᑎᑕᐅᓕᕐᓗᓂᓗ ᓂᐅᕐᕈᓯᕐᕕᖕᓄᓪᓚᑦᑖᖅ.  ᑕᒪᓐᓇ ᑲᒪᒋᔭᖃᕐᓂᖅ 
ᐃᓚᐅᕈᑎᖃᖅᑎᑦᑎᙱᑦᑐᖅ ᐃᒪᖅᑐᕐᓂᕐᒥᒃ ᐅᕝᕙᓘᓐᓃᑦ ᐱᐅᓯᒋᐊᕆᓂᕐᒥᒃ, ᓴᖅᑮᙱᖢᓂᓗ ᑕᓯᕋᓕᐅᖅᑕᐅᔪᒥᒃ. 
ᑕᒪᐃᓐᓂᒃ ᐊᖏᓂᖅᓵᕐᔪᐃᑦ ᒥᑭᔪᕋᓛᓪᓗ ᐱᔭᐅᔪᒪᓪᓚᕆᒃᑐᑦ ᓴᕕᕋᔭᓕᐅᖅᑎᓂᒃ ᓄᓇᕐᔪᐊᒥ ᐱᔾᔪᑕᐅᓪᓗᑎᒃ 
ᖁᕝᕙᓯᖕᓂᓕᒃ 1 ᓴᕕᕋᔭᒃᓴᔭᖃᕐᓂᖏᓐᓂᑦ ᐊᒻᒪ ᐸᓚᐅᒪᑎᑦᑎᓂᖅᓴᓪᓚᕆᐅᓂᖓᓂᒃ ᐸᐅᒃᓴᓕᐅᕐᓂᕐᒥᒃ 
ᖃᓄᐃᓐᓂᖅᓴᐅᓂᖏᑦ ᑕᑯᓪᓗᒋᑦ ᐊᓯᖏᑦ ᐊᐅᓪᓚᖅᑎᑦᑎᑲᐅᑎᒋᖃᑦᑕᖅᑐᑦ ᓴᕕᒃᓴᓂᒃ.   
 

ᐹᕙᓐᓛᓐᑯᑦ  ᐊᐅᓚᓂᖃᖅᑐᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᑎᒃᑯᑦ (IIBA) 
ᐱᓕᕆᖃᑎᖃᖅᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᑦ (QIA), ᐊᒻᒪᓗ ᐊᐅᓚᓂᖃᕐᓂᕐᒧᑦ ᐱᔪᓐᓇᐅᑏᑦ 
ᑐᓂᔭᐅᕙᒃᖢᑎᒃ ᓄᓇᕗᒻᒥ ᒐᕙᒪᑐᖃᒃᑯᓐᓂᓗ ᒪᓕᒐᓕᕆᔨᓂ ᑲᓇᑕᒥ, ᐱᓕᕆᓃᑦ ᐃᑲᔪᖅᑐᐃᓪᓚᑦᑖᖁᓪᓗᖏᑦ 
ᓄᓇᓕᖕᓂ ᐃᖅᑲᓇᐃᔮᓂᒃ, ᐃᓕᓐᓂᐊᒐᒃᓴᓂᒃ ᒪᑭᒪᔾᔪᑎᑎᒍᓪᓗ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ ᒪᓕᒃᐸᒃᖢᑎᒃ ᓴᓇᕝᕕᐅᔪᒥ 
ᓯᕗᓕᖅᑎᐅᔪᓂᒃ ᐊᕙᑎᒥᒃ ᐊᒃᑐᐃᓂᕐᒥᒃ ᐊᐅᓚᑦᑎᔾᔪᓯᕐᓂᒃ ᓄᓇᓂᖕᓂᓗ ᑲᑎᒪᖃᑎᖃᖃᑦᑕᕐᓂᕐᒥᑦ.  

